
Mga Pagsusuri. Ang mga kawani ng BOE ay may 
kapangyarihang magsuri ng anumang tindahan kung 
saan ang mga sigarilyo o tabako ay itinitinda, ginagawa 
o iniimbak, o sa anumang pook na may katibayan ng 
mga gawaing labag sa batas (Revenue and Taxation Code 
(RTC) § 30435), at mga paglabag sa buwis ng mga kalakal 
na sigarilyo at tabako na tinutukoy sa bahagi 30165.1 
ng RTC. Dahil dito, ang aming mga kawani at mga may-
kapangyarihang tagapagpatupad ng batas ay maaaring 
magsuri ng mga tindahan at magsamsam ng anumang 
walang buwis na mga sigarilyo at tabako, kasama na ang 
mga sigarilyong walang selyo, may selyo ng ibang mga 
estado, o may mga huwad na selyo. Sinumang tao ang 
tumangging magpahintulot ng pagsusuri ay maysalang 
paglabag sa batas at sasailalim sa multa. At sinumang 
tagatingi na nagtataglay ng walang buwis na mga sigarilyo 
o tabako ay sasailalim sa mga multa at kaparusahan. 

Pagpapahinto o pagbawi ng lisensya. Sa panahon 
ng pagpapahinto o makaraan ang petsa ng bisa ng 
pagbawi ng lisensya, kayo ay pinagbabawalang magtinda, 
maghandog o magpakita para itinda ng mga sigarilyo o 
tabako.

Gayundin, ang tagatingi na may lisensyang napahinto 
ay inaatasang maghantad sa buong panahon ng 
pagpapahinto ng Pabatid ng Pagpapahinto sa tindahang 
sumailalim sa pagpapahinto. Ang tagatingi na may 
lisensyang nabawi ay inaatasang maghantad ng Pabatid 
ng Pagbawi sa tindahang sumailalim sa pagbawi sa loob 
ng 30 araw mula sa petsa ng bisa ng pagbawi. Ang hindi 
paghahantad ng pabatid ng pagpapahinto o pagbawi ay 
hahantong sa parusang $1,000 bawat paglabag. 

Ang patuloy na pagtitinda o paghahandog ng mga kalakal 
na sigarilyo at tabako sa panahon ng pagpapahinto o 
makaraan ang petsa ng bisa ng pagbawi ay isang paglabag 
sa batas at hahantong sa pagsamsam at pagkawala ng  
lahat ng mga kalakal na sigarilyo at tabakong taglay ng 
isang tao. 

Makalipas makatanggap ng pabatid ng pagpapahinto 
o pagbawi, ang isang tao na patuloy na nagpapakita ng 
mga sigarilyo at tabako para itinda ay sasailalim sa sibil na 
parusang $1,000 bawat paglabag. 

Mga pagbiling labag sa batas.  Labag sa batas na bumili 
ng mga kalakal na sigarilyo o tabako ang mga tagatingi 
mula sa ibang tagatingi o sinumang tagatinda na hindi 
lisensyado ayon sa  Batas ng California sa Pagpapalisensya 
ng mga Kalakal na Sigarilyo at Tabako ng 2003 (California 
Cigarette and Tobacco Products Licensing Act of 2003). 
Kung kayo ay gumagawa ng pagbiling labag sa batas, 
ang inyong mga kalakal na sigarilyo o tabako ay maaaring 
masamsam, ang inyong lisensya ay maaarig mapahinto 
o mabawi, at kayo ay maaaring sumailalim sa mga multa, 
pagkabilanggo o sa dalawang kaparusahang ito. 

Upang alamin kung tunay ang lisensya ng lisensyadong 

tagapamahagi o mamamakyaw ng  Mga Kalakal na Sigarilyo 
at Tabako ng California, puntahan ang aming website sa 
https://efile.boe.ca.gov/boewebservices/verification.jsp. Kayo 
ay maaari ding magsiyasat kung tunay ang isang lisensya 
sa pamamagitan ng mga mobile web device sa https://efile.
boe.ca.gov/m/svs. 

Mga pagtitindang labag sa batas. Labag sa batas na 
magtinda ng mga sigarilyo at tabako sa estadong ito ang 
mga tagatingi na walang lisensya o kapag ang kanilang 
lisensya ay napahinto o nabawi ayon sa Batas ng California 
sa Pagpapalisensya ng mga Kalakal na Sigarilyo at Tabako 
ng 2003. Kung kayo ay gumagawa ng labag sa batas na 
pagtitinda ng mga sigarilyo o tabako, ang aming mga 
kawani o maykapangyarihang nagpapatupad ng batas ay 
maaaring magsamsam ng lahat ng inyong mga kalakal na 
sigarilyo at tabako na hindi na maibabalik sa inyo.

Para sa karagdagang kaalaman . . . .  
Puntahan ang online
www.boe.ca.gov

O tawagan ang aming Sentro ng 
Kaalaman
800-400-7115
TTY: 711
Upang makipag-ugnayan sa inyong Kasapi ng Lupon  
ng Pamantayan, tingnan ang www.boe.ca.gov.

Tagapagtanggol ng mga Karapatan ng Tagabayad  
ng Buwis 

Para sa mga alitang hindi ninyo malutas sa normal  
na pamamaraan, tawagan ng walang bayad ang:    
888-324-2798.

Paunawa: Ang polyetong ito ay nagbubuod ng batas at 
mga kauutusang ipinapatupad mula sa petsa ng paglathala. 
Bagama’t ang kaalaman sa polyetong ito ay pangkalahatan, 
ang batas ay masalimuot at maaring magbago. Kung may 
pagkaka-iba ang polyeto at ang batas o mga kauutusan, ang 
mga pagpapasya ay ibabatay sa batas at mga kauutusan. 
Tingnan ang Palathala 4A, California Cigarette and Tobacco 
Products Licensing Act of 2003.)

Ang naisaling publikasyong ito ay nilaan para sa iyong kagin-
hawahan. Hindi ito nilalayon upang palitan ang bersiyon sa 
Ingles. Kung may anumang hindi pagkakatugma sa pagitan 
ng impormasyon sa Ingles na bersiyon at sa pagsaling ito, ang 
impormasyon sa bersiyong Ingles ang masusunod.

Ako ay may pahintulot bilang tagatinda. Ako ba 
ay kailangan pa ding kumuha nitong lisensya ng 
tagatingi?

 Opo. Itong pangangailangan sa pagpapalisensya ay 
karagdagan sa iba pang mga pahintulot at lisensyang 
aming ipinagkakaloob. 

Ang lisensya ng estado na ipinaguutos ng batas na ito ay 
hindi pumapalit sa anumang lokal na lisensya ng pagtitingi 
ng mga sigarilyo at tabako na kailangan din ninyong 
panatilihin. 

MGA PAnAnAGuTAn nG MGA MAyhAwAK 
nG liSenSyA 

Bilang mayhawak ng lisensya ng tagatingi, kayo ay 
kailangang:

 • Hayagang maghantad ng inyong lisensya sa bawat 
tindahan upang ito ay lantad sa paningin ng bayan. 

 • Magtago ng lahat at malinaw na mga resibo ng 
kalakal na sigarilyo at tabako sa bawat lisensyadong 
tindahan na hindi bababa sa isang taon pagkaraan ng 
petsa ng pagkabili.  

 • Magtago ng mga resibo ng pagbili ng mga kalakal na 
sigarilyo at tabako ng apat na taon. (Tingnan sa ibaba 
ang mga Pangangailangan sa resibo ng pagbili.) 

 • Magpahintulot sa aming kawani o mga 
maykapangyarihang nagpapatupad ng batas kung 
hihilinging repasuhin ang mga resibo ng inyong pagbili 
ng mga sigarilyo at tabako. 

 • Magtinda lamang ng mga sigarilyong nakalista sa Talaan 
ng Tabako ng California Attorney General, 
http://oag.ca.gov/tobacco/directory.

Panahon ng pagtitinda
Ang tagapamahagi o mamamakyaw ay inaatasang 
magbigay-alam sa lisensyadong tagatingi kapag ang 
California Attorney General ay nagmumungkahi ng 
pagtatanggal ng tagagawa ng o magkaka-uring tatak ng 
tabako sa Talaan ng Tabako. Ang lisensyadong tagatingi 
ay pinahihintulutang magtaglay, magdala, at magtinda 
ng mga sigarilyong may selyo ng buwis na natanggal sa 
Talaan ng hindi hihigit sa 60 araw mula sa petsa ng bisa ng 
pagtatanggal ng tagagawa ng o magkaka-uring tatak ng 
tabako sa Talaan. Pagkaraan ng 60 araw ng panahon ng 
pagtitinda, ang mga sigarilyo ay sasailalim sa pagsamsam 
at pagsira. 

Mga pangangailangan sa resibo ng pagbili
Ang mga resibo na inyong tinatanggap mula sa 
mga tagatindang nagkalisensya sa ilalim ng Batas sa 
Pagpapalisensya ng mga Kalakal na Sigarilyo at Tabako 
ng 2003 (Cigarette and Tobacco Products Licensing Act 
of 2003) ay kailangang nababasa at naglalaman ng mga 
sumusunod na kaalaman: 

 • Ang pangalan ng tagapamahagi o mamamakyaw na 
nabilhan ng mga kalakal na sigarilyo at tabako. 

 • Ang lugar, numero ng telepono, at numero ng lisensya 
ng tagapamahagi o mamamakyaw. 

 • Ang halaga ng mga excise na buwis ng California na 
utang ng tagapamahagi o mamamakyaw sa pagtitinda 
ng sigarilyo o tabako. 

 • Ang isang tagapamahagi na tagatingi o tagagawa rin ay 
maaring magsama ng pahayag na ito: “Ang lahat ng mga 
buwis ng California sa kalakal na sigarilyo at tabako ay 
kasama sa kabuuang halaga ng resibong ito.” 

 • Ang masusing talaan ng mga biniling kalakal na sigarilyo 
o tabako. 

 • Ang inyong pangalan, tirahan, at bilang ng lisensya ng 
sigarilyo at tabako. 

 • Ang petsa ng pagtitinda ay nakahayag sa resibo. 

Mga kalakal na sigarilyo at tabakong pinaglipat-
lipat sa mga tindahan.

Kadalasan, ang paglilipat ng mga kalakal na sigarilyo at 
tabako ay hindi pinahihintulutan. Subalit kung kayo ay 
nagmamay-ari ng higit sa isang tindahan at ang mga 
lisensya ay hawak ninyo bilang isang katauhang legal, 
kayo ay maaaring pahintulutang magpalipat-lipat ng mga 
kalakal na sigarilyo at tabako sa mga tindahang pag-aari 
ninyo bilang isang katauhang legal, Kapag naglilipat 
ng mga kalakal na sigarilyo at tabako, ang malilinaw na 
mga talaan ng paglilipat at mga sipi ng orihinal na resibo 
ng pagbili ay kailagang nakatago sa bawat tindahang 
kasangkot sa paglilipat. Itong mga talaan ng paglilipat, 
na dapat gawin sa panahon ng paglilipat, ay kailangang 
may lugar ng bawat tindahan, may petsa ang resibo ng 
pagbili, may bilang ang resibo ng pagbili, may pangalan ng 
tagatustos sa resibo, kasama na ang uri ng sisidlan, lasa at 
o istilo, at may mga halaga ng mga bagay na inilipat. Ang 
hindi pagkakaloob kapag hiniling ang mga kasulatang ito 
ay maaring humantong sa pagsamsam ng naturingang 
inilipat na kalakal. 

PAGPAPATuPAD
Mga Talaan. Kayo ay kailangang magtago at magpanatili 
sa bawat lisensyadong tindahan ng malinaw, wasto at 
kabuuang  mga talaan, kasama na ang tamang niyaring 
mga resibo ng pagbili na hindi bababa sa isang taon 
makalipas ang petsa ng pagbili. Kung hindi ninyo gawin ito, 
kayo ay sasailalim sa paglabag sa batas na may parusang 
$5,000 na multa o pagkakulong ng hanggang isang taon sa 
piitan ng county o ang dalawang kaparusahang ito.

Pagpapakita ng lisensiya. Kung kayo ay hindi hayagang 
magpakita ng inyong lisensya sa bawat tindahan kung 
saan kayo ay nagtitinda ng mga sigarilyo o tabako, kayo ay 
sasailalim sa parusang $500. 

PAnGAnGAilAnGAn nG PAGPAPAliSenSyA 
SA PAGTiTinGi
Sino ang kailangang magpalisensya?

Ang mga tagatingi ng mga kalakal na sigarilyo at tabako 
sa California ay kailangang may Lisensya ng Tagatingi ng 
mga Kalakal na Sigarilyo at Tabako ng California (California 
Cigarette and Tobacco Products Retailer’s License) bago 
bumili o magtinda ng mga sigarilyo o tabako. 

Ang magkakabukod na lisensya ay kailangan sa bawat 
tindahan o vending machine na nagtitingi ng sigarilyo o 
tabako. Tuwing kayo ay magdadagdag ng bagong tindahan 
na nangangailangan ng lisensya, kayo ay kailangang 
kumuha ng bukod na lisensya para sa naturang tindahan.  

Paunawa: Kayo ay kailangang kumuha ng lisensya ng 
tagapamahagi bago kayo bibili ng mga kalakal na sigarilyo 
o tabako mula sa tagatinda na taga-ibang estado na hindi 
napagkalooban ng lisensya ayon batas na ito. Kayo ay 
kailangang  kumuha ng lisensya ng mamamakyaw kung 
kayo ay bumibili upang itindang muli, ng mga sigarilyo at 
tabakong bayad na ang buwis. Ang bayarin para sa bawat 
lisensya ay $1,000 sa isang taon para sa bawat tindahan.

Magkano ang halaga ng lisensya ng tagatingi? 
May $100 na minsanang bayarin para sa bawat tindahan o 
vending machine na kung saan kayo ay nagtitingi ng mga 
sigarilyo or tabako. 

Paano ako magpapanibago ng aking lisensya?
Ang lisensya ay may bisa ng isang taon at kailangang 
mapanibago taun-taon. Kayo ay padadalhan ng sipi para 
sa pagpapanibago bago mawalang bisa ang inyong 
lisensya. Kayo ay kailangang magyari at magbalik sa 
Lupon ng Pamantayan (BOE) ng sipi ng pagpapanibago 
bago dumating ang takdang petsa upang mapanatili ang 
inyong lisensya ng mga kalakal na sigarilyo at tabako. 
Walang karagdagang singil sa pagpapanibago ng lisensya. 
Gayunpaman, kayo ay aatasang magbayad ng $100 bawat 
tindahan upang mapanumbalik at muling bigyang bisa ang 
isang lisensyang hindi napanibago sa takdang panahon.  

Paano ako makakakuha ng lisensya?
Yariin at ipadala ang BOE-400-LR, Application for Retailer’s 
Cigarette and Tobacco Products License. Ang sipi ng 
application ay inyong makukuha sa aming website www.
boe.ca.gov/pdf/boe400lr.pdf  o tawagan ang aming Sangay 
ng Kaalaman ng Tagabayad ng Buwis (Taxpayer Information 
Section) sa 800-400-7115.  

Maglakip ng tseke para sa BOE sa inyong application. Kayo 
ay maaari ding magbayad sa pamamagitan ng credit card. 
Para sa iba pang mga pagpipiliang paraan ng pagbabayad, 
puntahan ang aming website sa www.boe.ca.gov. Ang $100 
na bayarin sa lisensya ay para sa bawat tindahang nagtitingi 
ng mga sigarilyo o tabako. 


